
Diuz roekbak caetcib bet Bouxciqcienz ndaej
youq mboengq boizcienz caengz daengz geiz yiengq
bouxcuengqcienz  cingjgouz nod laeng; boux—
cuengqcienz doengzeiq ne, ndaej nodlaeng boiz
cienz.

Diuz roekbak caetcib gouj Gij habdoengz
cigcienz ndawgyang swyenzyinz, daj seiz boux—
cuengqcienz hawj cienzciq hainduj suengsoq.

Diuz roekbak betcib Gimq cuengq gij cienz
aeu leih sang, gij leihlwd cienzciq mbouj ndaej famh
doengh gij gvidingh guekgya.

Habdoengz ciqcienz doiq baenzlawz hawj leih
mbouj miz iekdingh ne, yawjguh mbouj miz leihsik.

Habdoengz ciqcienz doiq hawj leih iekdingh
mbouj cingcuj, bouxnanggsach mbouj ndaej bouj
baenz yaengdingh ne, ciuq gij guhfap gaicawx,
sibgvenq gaicawx., leihlwd hawciengz dangdieg
roxnaeuz youz bouxnanggsaeh daeuj dingh; ndaw-
gyang swyenzyinz doxciq ne, yawj baenz mbouj miz

leihsik.

Cieng Cibsam Habdoengz
Baujcingq

Ciet Daih’it Gvidingh Baeznaengz

Diuz roekbak betcib it Habdoengz baujcingg
dwg yiengh habdoengz vih baujcang guhbaenz
glenzcaiq, bouxbaujcingq caeuq bouxcuengqeaiq
iekdingh, mwh bouxdawzcaiq mbouj boiz gij caiq
daengz geiz roxnaeuz ok gij yienghsaeh boux—
nangqsaeh iekdingh, bouxbaujcingq bae boizcaiq
roxnaeuz rapdawz gij cwzyin habdoengz.

Diuz roekbak betcib ngeih Habdoengz bauj—
cingg dwg vyiengh habdoengz bengxriengz aen
habdoengz dawzcaiq goekcaiq. Aen habdoengz
dawzcaiq goekcaiq mbouj suengsoq ne, habdoengz
baujcingq mbouj suenqgsoq, hoeng cawz ok faplwd
lingh miz gvidingh.

Habdoengz baujcingq deng nyinhdingh mbouj
suengsoq le, bouxdawzcaiq. bouxbaujcingq. boux—
cuengqcaiq miz loek ne, wngdang ciuq gij loekloeng
de gak boux gag rapdawz faenh minzsaeh bonjfaenh.

Diuz roekbak betcib sam Gihgvanh fazyinz
mbouj ndaej dang bouxbaujcingq, hoeng cawz ok
yiengh vih ciq cienz cwngfuj guekrog roxnaeuz aen
ginghci cujeiz gozei cix guh cienjciq aeundaej
Gozvuyen cinjhawj haenx.

Gij fazyinz mbouj canhcienz . aen cujciz mbouj
dwg fazyinz guh gij yienghsaeh goeng’ ik haenx
mbouj ndaej dang bouxbaujcingg.

Diuz roekbak betcib seiq Ndaw habdoengz
baujcingq baeznaengz sij miz gij neiyungz lumjbaenz

caiqgoek ndaej baujeingq dwg cungj lawz. miz
geijlai, aen geizhanh bouxdawzcaiq boiz caiq, gij
fuengsik .  gvaengxlaengx  caeuq  mboenggseiz
baujcingq daengj.

Diuz roekbak betcib haj Habdoengz bauj—
cingq ndaej dwg habdoengz okcih gag laeb, hix
ndaej dwg diuzgvanj baujcingq ndaw habdoengz
dawzcaiq caiqgoek.

Bouxdaihsam dan mbiengj okcih hawj boux-
cuengqcaiq guh baujcingq, bouxcuengqcaiq ciepsou
youh mbouj guhsing ne, baujcingq habdoengz
laebbaenz.

Diuz roekbak betcib roek Aen fuengsik
baujcingg miz yiengh baujcingq baeznaengz caeuq
yiengh baujcingq cwzyin lienzdaiq.

Bouxnanggsaeh youq ndaw habdoengz bauj-
cingq doiq yiengh fuengsik baujcingq mbouj miz

iekdingh roxnaeuz iekdingh mbouj cingcuj ne, ciuq
yiengh baujcingq baeznaengz rapdawz cwzyin bauj—
cingq.

Diuz roekbak betcib caet Bouxnangqsaeh
youq ndaw habdoengz baujcingqg iekdingh, mwh
bouxdawzcaiq boiz mbouj ndaej caiq, youz boux—
baujcingq rapdawz cwzyin baujcingq ne, dwg yiengh
baujcingq baeznaengz.

Bouxbaujcingq ndaw aen baujcingq baeznaengz
youq mwh gij cengnauh aen habdoengzmeh caengz
ndaej daengz saemjbuenq roxnaeuz buenqdingh,
caemhcaiq doiq gij caizcanj bouxdawzcaiq ciuqfap
deng gamhanh guh boiz cix lij caengz boiz ndaej,
miz gienz doiq bouxcuengqgcaiq doi mbouj rapdawz
cwzyin baujcingq, hoeng cawz ok miz saek yiengh
lajneix:

(It) Bouxdawzcaiq coemriz, youh mbouj miz
caizcanj caephengz ndaej;

(Ngeih) Yinzminz fazyen gaenq souhleix gij
anqgienh bouxdawzcaiq loemgbaih;

(Sam) Bouxcuengqcaiq miz baengzgawq gangj
gij caizcan] bouxdawzcaiq mbouj gaeuq boiz caiq
roxnaeuz saet bae gij naengzlig boizcaiq;

(Seiq) Bouxbaujcingq okcih gangj ok vutvat gij
gienzleih gvanj neix gvidingh de.

Diuz roekbak betcib bet Bouxnanggsaeh
youq ndaw habdoengz baujcingq iekdingh boux—
baujcingq caeuq bouxdawzcaiq miz gij cwzyin
lienzdaiq boizcaiq aeu caezrap ne, dwg yiengh
baujcingq cwzyin lienzdaiq.

Bouxdawzcaiq ndaw baujcingq cwzyin lienz—
daiq mwh mbouj boiz gij caiq daengz geiz roxnaeuz
ok gij yienghsaeh bouxnanggsaeh iekdingh, boux—
cuengqcaiq ndaej cingjgouz bouxdawzcaiq boizcaiq,
hix ndaej cingjgouz bouxbaujcingg youq aen
gvaengh de baujcingq haenx bae rap caiq.

Diuz roekbak betcib gouj Bouxbaujcingg
ndaej iugouz bouxdawzcaiq ok fanjdamgbauj.

Diuz roekbak goujcib Bouxbaujcingq caeuq
bouxcuengqcaiq ndaej doxyaeng laebdingh faenh
habdoengz baujcingq soqngeg daemxdingj, iekdingh
baujcingq gij caiq youq ndaw hanh soq cuengqcaiq
daemxdingj de lienzdaemh mizok haenx.

Yiengh baujcingq soqngeg daemxdingj cawz ok
habyungh gij gvidingh cieng neix, ciugyaw;j
habyungh gij gvidingh gienzdingjat aen soq
daemxdingj bien daihngeih aen fap neix.

Ciet Daihngeih Cwzyin Baujcingq

Diuz roekbak goujcib it Aen gvaengh
baujcingq baudaengz caiqgoek nem leihsik. cienz
gyonjbak . cienz dienzboiz sonjhaih caeuq cienz—
yungh guhbaenz cuengqcaiq. Bouxnanggsaeh lingh
miz iekdingh ne, ciuq gij iekdingh de guh.

Diuz roekbak goujcib ngeih Mboengq
baujcingq dwg mboengq doekdingh bouxbaujcingq
rapdawz cwzyin baujcingq, mbouj miz satdaengx .
gatduenh caeuq gyaraez.

Bouxcuengqcaiq caeuq bouxbaujcingq ndaej
iekdingh mboengq baujcingq, hoeng mboengq
baujcingq iekdingh caeux gvaq mboengq boiz
caiqgoek roxnaeuz caeuq mboengq boiz caiqgoek
caez daengz geiz ne, yawjguh mbouj miz iekdingh;
mbouj iekdingh roxnaeuz iekdingh mbouj
cingcuj ne, mboengq baujcingq dwg daj ngoenz aen
geizhanh boiz caiqgoek daengz geiz hwnj roek
ndwen seizgan.

Bouxcuengqcaiq caeuq bouxdawzcaiq doiq aen
geizhanh  boiz caiqgoek mbouj miz iekdingh
roxnaeuz iekdingh mbouj cingcuj ne, mboengq

miz

baujcingq daj ngoenz  bouxcuengqcaiq heuh
bouxdawzcaiq boizcaiq daengz geiz hwnj suenq.

